BEDRYFSEKONOMIE  SG 402-2/0D



GAUTENGSE DEPARTEMENT VAN ONDERWYS 

SENIORSERTIFIKAAT-EKSAMEN 

BEDRYFSEKONOMIE SG

TYD:     3 uur

PUNTE: 300



INSTRUKSIES:

· Beantwoord Vraag 1 (VERPLIGTEND) en enige VYF ander vrae.

· Let wel:  Moenie meer as SES vrae beantwoord nie.

· Gebruik die desimale numeringstelsel; byvoorbeeld 1.1.1.

· Netheid en ’n sistematiese uiteensetting van feite is ’n vereiste.  Beantwoord vrae, waar moontlik, puntsgewys.

· Die lengte van u antwoorde moet in verhouding tot die puntetoekenning by elke vraag wees.




VRAAG 1

VERPLIGTEND

1.1 Skryf die korrekte woord of terme langs die vraagnommer.

1.1.1
Die verhouding tussen eie kapitaal en geleende kapitaal.

1.1.2 Wat is die finansiёle implikasie van veroudering, gebruik en slytasie van geboue en masjinerie?

1.1.3 Dit beteken dat die regte produk teen die regte prys, op die regte plek en in die regte formaat aangebied word.

1.1.4 Die ondernemingsvorme wat bestaan uit een tot vyftig eienaars.

1.1.5 Die skema wat optimale kwaliteit vir prys en standaard aandui.


1.1.6 Die vertroulike verslag wat een bank aan ’n ander bied in verband met die finansiële status van een van sy kliënte.

1.1.7 Wat word die aksie genoem wanneer ’n onderneming kredietooreen-komste aan ’n verdiskonteringsfirma verkoop om bedryfskapitaal te bekom?

1.1.8 By watter basiese element van bestuur is middelbestuur betrokke?
8x2=(16)

1.2
Meld of die volgende stellings WAAR of VALS is.  Waar die stelling vals is, 
korrigeer die onderstreepte gedeelte.  Skryf die antwoord van u keuse langs die 
korrekte vraagnommer.

1.2.1 Statuut stel ’n publieke maatskappy in staat om sake te begin.

1.2.2 Om ’n goeie inkomste te verkry op sy of haar mark, is ’n doelwit van die vervaardiger by prysvasstelling.

1.2.3 Die aanvraag vir luukse goedere, byvoorbeeld juwele, is onelasties.

1.2.4 Bestuursinligting is inligting wat wetenskaplik volgens die behoeftes van die bestuur verwerk en vertolk is en vir besluitnemingsdoeleindes aangewend kan word.

1.2.5 Middelbestuur neem bedryfsbestuurbesluite.
5x2=(10)

1.3
Kies die korrekte antwoord.  Skryf slegs die toepaslike letter langs die 
betrokke vraagnommer in u antwoordboek neer.

1.3.1 Watter klousule word gebruik wanneer ’n gebou onderverseker en net gedeeltelik beskadig is?

A. Brandkasklousule

B. Herinbesitstelling

C. Gemiddelde klousule

D. Arbitrasie-klousule




1.3.2 Watter dokument bepaal die vergoeding wat verskuldig is aan die direkteure van’n publieke maatskappy?

A.
Akte van oprigting


B.
Oprigting-ooreenkoms


C.
Prospektus


D.
Statuut

1.3.3 Getrouheidswaarborg (versekering) dek die volgende:

A. Geld in transito

B. Werknemer se oneerlikheid

C. Lewensverlies

D. Stormskade

1.3.4 Wanneer die vervaardiging van enige produk in verskeie stappe verdeel is en elke stap eers voltooi moet word voordat die daaropvolgende stap begin kan word, staan dit bekend as

A. werkproduksie.

B. massaproduksie.

C. stukproduksie.



D.
kleinskaal-produksie.
4x2=(8)

1.4
Skryf slegs die ontbrekende woord(e) langs die betrokke nommer in u 
antwoordboek neer.

1.4.1 Die soort onderneming wat daarin spesialiseer om aan die eindverbruiker te verkoop,word __________ genoem.

1.4.2 Agente of middelmanne verkry nie ________ van goedere nie, maar koop of verkoop namens hulle prinsipaal.

1.4.3 Verkoopspromosies kan in twee basiese kategorieё verdeel word, naamlik ________ promosie en _________ promosie.

1.4.4 _________ stel die vervaardiger in staat om die voordele van grootskaalproduksie te kry.

1.4.5 __________ is die punt waar die onderneming nie wins of verlies toon nie.

1.4.6 Die kwaliteit van ________ kan die besluit of daar gesentraliseer of gedesentraliseer moet word, beïnvloed.

1.4.7 _________ is die plig van ’n persoon om ’n spesifieke taak na die beste van sy/haar vermoë uit te voer.
8x2=(16)

VRAAG 2

ONDERNEMINGSVORME
2.1 Skryf slegs die antwoord langs die betrokke vraagnommer neer.

2.1.1
Noem die dokument wat die verhouding van ’n BK se lede reguleer en 
wat nie verpligtend is vir registrasiedoeleindes nie.

2.1.2 Noem die dokument wat dien as bewys dat daar aan die registrasievereistes van ’n beslote korporasie voldoen is.

2.1.3 Rikhotso, Mnisi en Seuns ontbind outomaties by die aftrede of dood van ’n lid.  Watter soort ondernemingsvorm is dit?

2.1.4 Wat is die minimum aantal direkteure wat vir Malotane Bpk. benodig word?

2.1.5 Van watter moment af mag ’n nuutgestigte maatskappy voorlopige kontrakte bekragtig?
2x5=(10)

2.2
Noem DRIE soorte vennote/vennootskappe.

2.3
Lys VYF kenmerke van Rapid Loop BK as ’n ondernemingsvorm.

2.4 Noem VYF klousules van ’n Akte van oprigting.

2.5
Tabuleer SEWE verskille tussen Zwane (Edms.) Bpk. en Khoza Bpk.
(6)

(10)

(10)

(14)

[50]



VRAAG 3

BEMARKING

3.1 Skryf slegs die antwoord langs die vraagnommer neer.

3.1.1
Gee die tradisionele definisie van ’n mark.


3.1.2
Wat word die ontwerp wat op goedere geplaas word deur vervaardigers 


om aan die verbruikers te toon wie die goedere vervaardig het, genoem?

3.1.3 Produkte wat bemark word om die behoeftes van die finale verbruikers te bevredig, staan bekend as ____________.
3.1.4 Die markvorm waar ’n paar verkopers  grootliks die mark oorheers en elkeen sy eie prys vra, word _____________ genoem.
4x2=(8)



3.2
Noem VIER verskillende soorte verpakkings wat u by Shoprite-Checkers sal vind.

3.3
Noem VIER partye wie se reaksie die vervaardiger by prysbepaling in ag moet 
neem.

3.4 Noem VIER metodes wat die vervaardiger kan gebruik om die groothandelaar uit te skakel.

3.5
Noem en bespreek VIER markvorme.
(8)

(8)

(8)

(12)

3.6
Skryf slegs die antwoord langs die vraagnommer.

3.6.1 Wat is die kortste verspreidingskanaal?

3.6.2 Wat word die kommissie van ’n makelaar genoem?

3.6.3 Die agent is die skakel tussen ___________ en __________.
3x2=(6)

VRAAG 4

BEMARKING EN PRODUKSIE

4.1 Skryf slegs die korrekte term langs die vraagnommer neer.

4.1.1
Noem die beleid wat die vervaardiger ten opsigte van die bemarking van 
sy/haar produk gaan volg en die metode waarvolgens hy/sy verbruikers 
oor sy/haar produk gaan inlig.

4.1.2 _________ is die mondelinge aanbod van goedere of dienste in ’n verkoopsgesprek deur verkoopslui aan potensiële kopers met die doel om ’n verkooptransaksie te beklink.

4.1.3 Wat beteken die term caveat emptor?

4.1.4 Wat word die metode wat deur adverteerders gevolg word om met massaverbruikers te kommunikeer, genoem?

4.1.5 Watter  liggaam (organisasie) oefen deur middel van sy verskillende komitees volle beheer oor alle reklame uit?

4.1.6 Die firma of enkelinge wat daarin spesialiseer om gedetailleerde advertensieveldtogte namens kliёnte uit te werk, staan bekend as___________.


6x2=(12)

4.2
Omskryf interne publisiteit en noem TWEE voorbeelde in u omskrywing.

4.3 Noem DRIE onetiese besigheidsmetodes.

4.4 Lys VIER basiese vereistes (kenmerke) van ’n goeie advertensie.
(6)

3x2=(6)

4x2=(8)

4.5 Skryf slegs die antwoord langs die vraagnommer neer.

4.5.1
Noem TWEE aanvullende en afhanklike werksaamhede van werkstudie.

4.5.2 Wat word die produksiestelsel wat met gespesialiseerde, eendoelige masjiene en met ’n groot kapitaaluitleg gepaard gaan, genoem?

4.5.3 Tyd en bewegingstudie staan bekend as _______________.

4.5.4
Die tyd wat dit ’n gemiddelde werker neem om ’n taak te voltooi, word na 
verwys as __________.

4.5.5 Masjiene wat volgens standaardspesifikasies op groot skaal vir lewering aan soortgelyke fabrieke gebou word (byvoorbeeld houtwerkmasjiene), word genoem ___________.

4.6
Meld VIER voordele van kwaliteitbeheer.


5x2=(10)

4x2=(8)

VRAAG 5

FINANSIËLE FUNKSIE
5.1 Kies die korrekte term of woord uit die volgende:

solvabiliteit

likwiditeit

faktorering 

voorraadbeheer

handelswissels 
bedryfsoptimum
borg


5.1.1 Om voldoende kontant vir lopende uitgawes beskikbaar te hê, verwys na _________.

5.1.2 Persone wat hulle skriftelik tot ’n skuldeiser verbind om die skuldenaar se skuld te vereffen indien laasgenoemde nie kan betaal nie, word _____________ genoem.

5.1.3 Daardie punt waar die onderneming die beste ekonomiese werking bereik.

5.1.4 Hierdie dokumente kan verdiskonteer of verkoop word aan banke, vir die aanvulling van bedryfskapitaalvereistes.

5.1.5 ____________ het ten doel om voldoende voorraad teen die laagste moontlike koste beskikbaar te hê.
5x2=(10)

5.2
Noem VYF funksies/pligte van die finansiële bestuurder.

5.3
Verduidelik kortliks TWEE redes vir kontantaanhouding in ’n besigheid.

5.4 Noem VIER voordele van doeltreffende voorraadvorming in ’n besigheid.

5.5 Noem  SES bronne van inligting oor die  kredietwaardigheid van ’n klant.

5.6 Noem TWEE metodes van voorraad-opname.
(10)

(6)

(8)

(12)

(4)

VRAAG 6

VERSEKERING

6.1 Die eienaar van ’n fabriek het versekering teen brand.  Die skade wat deur ’n brand veroorsaak is, word op R250 000 beraam.  Die markwaarde van die fabriek is R1 000 000 en dit is verseker vir R500 000.


Na aanleiding van bogenoemde inligting, beantwoord die volgende vrae:



6.1.1
Hoeveel vergoeding sal die fabriekeienaar vanaf die 





versekeringsmaatskappy ontvang?  Toon die formule en berekenings aan.

6.1.2 Watter klousule in die brandversekeringspolis is van toepassing onder bogenoemde omstandighede?


6.1.3
Ons neem aan dat die fabriekseienaar sy/haar fabriek verseker het vir

 

R1 500 000  – watter klousule van brandversekering sou toegepas word?
(6)

(2)

(2)

6.2
Noem VYF voorbeelde van versekerbare belang.

6.3
Kies die korrekte versekeringspolis uit die gegewe lys om die onderstaande risiko’s 
te dek.


Stormskade-versekering



Werkliede-skadeloosstellingspolis


Inbraak- en diefstalversekeringspolis

Getroudheidswaarborg


Werkloosheidsversekeringspolis


Derdepartye - versekeringspolis
(10)



6.3.1 Die skade wat deur gebarste waterpype veroorsaak is.

6.3.2 Die verlies aan eiendom as gevolg van inbraak.

6.3.3 Verliese veroorsaak deur oneerlikheid van werknemers.

6.3.4 Verlies van inkomste as gevolg van diensbeëindiging,siekte of swangerskap.

6.3.5 Ongeskiktheid as gevolg van ’n ongeluk of siektes wat  in die werkplek



opgedoen is.
5x2=(10)

6.4
Noem en omskryf TWEE basiese vereistes vir versekering.

6.5
Meld VYF voordele van versekering.

6.6
Verskaf TWEE vereistes vir versekerbare belang.
(6)

(10)

(4)

[50]

VRAAG 7

PRODUKSIE

7.1 Gebruik die volgende inligting om die eenheidskoste van die produksie van 100 tafels te bereken.  (Toon alle berekenings aan.) 

7.1.1
Grondstof:


–
Beginvoorraad

R20 000


–
Aankope


R80 000


–
Eindvoorraad


R20 000



7.1.2
Direkte arbeid


R10 000


7.1.3
Vaste koste



R  1 000


7.1.4
Veranderlike koste


R  2 000


7.1.5
Indirekte arbeid


R     200


7.1.6
Indirekte materiaal


R  1 000
(14)

7.2 Noem en omskryf DRIE soorte onderhoud (instandhouding).

7.3 Noem VYF doelstellings van produksiebestuur.

7.4 Lys VYF faktore wat die besluit om masjinerie aan te koop, kan beïnvloed.

7.5 Noem DRIE nadele van stukwerk.

7.6 As gevolg van fabrieksveiligheid moet alle ontvlambare materiaal  _________________gestoor word. 


(9)

(10)

(10)

(6)

(1)

VRAAG 8

ADMINISTRATIEWE FUNKSIE EN DIE ONDERNEMING EN SY OMGEWING

8.1 Skryf slegs die ontbrekende woord(e) langs die betrokke vraagnommer neer.

8.1.1 ’n Wetenskap wat numeriese data versamel, klassifiseer, gebruik en interpreteer word ___________ genoem.

8.1.2 Die proses en metodes wat aangewend word om administratiewe handearbeid uit te skakel is _______________.

8.1.3 Die tegniek wat die grondslag is van die toedeling van koste aan produkte, prossesse en aktiwiteite  word ________________ genoem.
(6)



8.2
Administratiewe werksaamhede is uiteenlopend van aard.  Noem  VIER 
hoofwerksaamhede wat geïdentifiseer word.
(8)

8.3
Noem VYF faktore wat die besluit om te sentraliseer of om te desentraliseer kan 
beïnvloed.
(10)

8.4
Noem VYF dienste/funksies van die Johannesburgse Effektebeurs.
(10)

8.5 Noem VYF funksies van die Reserwebank.

8.6 Die volgende vrae is voorsien van vier moontlike antwoorde waarvan slegs een moontlikheid in elke geval korrek is. Kies die regte antwoord en skryf slegs die toepaslike letter (A, B, C, of D) langs die vraagnommer neer.
(10)


 8.6.1
Die ________________ is daarvoor verantwoordelik om groot bedrae 


kapitaal wat tydelik ledig lê, produktief te gebruik.

A. Suid-Afrikaanse Reserwebank

B. Korporasie vir Openbare Deposito’s

C. Land- en Landboubank

D. Wetenskaplike en Nywerheidsnavorsingsraad


8.6.2 Die _______________ is daarvoor verantwoordelik om ’n swartlys van swak betalers vir sy lede op te stel.

A. Wetenskaplike en Nywerheidsnavorsingsraad

B. Suid-Afrikaanse Buro vir Standaarde

C. Suid-Afrikaanse Reserwebank

D. Sakekamers




8.6.3 ________________ is ’n voorbeeld van ’n mediumtermynlening wat deur die Landbank aan boere toegestaan word.

A. ’n Lening vir die sink van ’n boorgat

B. ’n Lening om saad te koop

C. ’n Lening vir die aankoop van grond

D. ’n Lening vir die terugbetaling van huidige uitgawes
(6)

VRAAG 9

BESTUURSFUNKSIES

9.1 Skryf slegs die antwoord langs die betrokke vraagnommer neer.

9.1.1
’n Geskrewe plan van inkomste en uitgawes van verwagte resultate 
word 
___________ genoem.

9.1.2 Die reg wat deur bestuur aan ’n persoon op grond van persoonseienskappe toegeken of gedelegeer word, word ___________ genoem.

9.1.3 Wanneer die gesag en verantwoordelikheid deur ’n toesighouer aan ’n ondergeskikte oorgedra word, word daarna verwys as _____________.

9.1.4 Die aantal werkers oor wie ’n toesighouer ’n bestuurstaak het en toesig moet hou word genoem____________.

9.1.5 Die organisasiestruktuur  wat daardeur gekenmerk word dat adviseurs advies aan bestuur gee, is ____________.
5x2=(10)

9.2
Skets ’n tipiese organogram (organisasiekaart) van ’n vervaardiger. Toon DRIE 
vlakke van bestuur aan en die soort besluite wat elke bestuurvlak moet neem.
(14)

9.3
Noem SES kritiese vrae wat die bestuurder hom-/haarself  tydens ’n 
beplanningsfase moet afvra.
(12)

9.4 Kombineer die bestuurselemente in kolom B met die omskrywings in kolom A.  Skryf slegs die vraagnommer en die ooreenstemmende letter in u antwoordboek neer.


KOLOM A
KOLOM B

9.4.1 Is daarop gemik om produksiemiddele soos grond, masjinerie, grondstowwe, kapitaal en werkers in ’n hegte, produktiewe eenheid saam te voeg.
A. Beplanning

B. 
Organisering

C. 
Kontrole/


Beheer

D.
Kommunikasie

E. Koördinering

F.
Motivering



9.4.2
Is die vergelyking van werklike resultate, die 
ontleding van afwykings, verslagdoening en 
regstellings.


9.4.3
Behels die oordrag en ontvangs van 
begrippe, gevoelens en houdings tussen die 
bestuur en werkers om mekaar beter te 
verstaan.


9.4.4
Word as ’n kragtige faktor beskou om 
personeel tot aksie of optrede aan te spoor.


9.4.5
Is gemik op die verkryging van harmonie 
tussen individuele doelwitte van die 
verskillende departemente en die 
omvattende doelwitte van die onderneming.



5x2=(10)

9.5
Beheer/kontrole in ’n onderneming is baie belangrik.  Noem TWEE vereistes 
waaraan beheer moet voldoen.
2x2=(4)

TOTAAL:
300













b.o.


